
				এই পাতাটির মুদ্রণ সংশোধন করা প্রয়োজন। 
RV প্ৰাচীন ভারত
ক্লিটিয়াস (২৩) স্বীয় সুতীক্ষু অন্ত্র দ্বারা পারসীকের হস্ত দেহ হইতে বিচ্ছিন্ন করিলেন ; নতুবা সে আঘাতে আলেকজান্দারের দেহান্ত হইত। মাসিদোনিয়ানগণ সহজেই পারসীকগণকে পরাস্ত ও পলায়নে বাধ্য করিয়া বেতন-ভোগী গ্রীসীয়গণকে আক্রমণ করিয়া পরাভূত করিল। বিংশ সহস্ৰ বেতনভোগীর মাত্র দুই সহস্র অবশিষ্ট রহিল-ইহারা বন্দীরূপে মাসিদোনিয়ায় প্রেরিত হইল। মাত্র একশত পািনর জন মাসিদোনিয় সৈন্য এই যুদ্ধক্ষেত্রে হত হইল ।
অন্যান্য বিজেতার ন্যায় আলেকজান্দার নিকটবৰ্ত্তী প্রদেশ সমূহ এই জয়লাভের পরেই লুণ্ঠন করিলেন না। পারস্য সাম্রাজ্য র্তাহারই করতলগত মনে করিয়া, তিনি অধিবাসিবুন্দের প্রতি প্ৰজার ন্যায় ব্যবহার করিতে লাগিলেন। অধিকন্তু, তিনি যুদ্ধজয়ের পরে শত্রুর দেশাভিমুখে অধিকদূর অগ্রসর না হইয়া, সৰ্ব্বপ্রথমে নিজ পশ্চাদভাগস্থ দেশ সুশাসিত ও সুরক্ষিত করিতে লাগিলেন। তজ্জন্য, তিনি সৰ্ব্বাগ্রে পারসীক সাম্রাজ্যের পশ্চিমভাগস্থ প্রদেশ সমূহ করায়ত্ত করিলেন । দারিয়াসের ক্ষত্ৰিপগণের পরাজয়ের অব্যবহিত পরেই, পারস্ত-সম্রাটু এই প্রদেশগুলি মেমনের কর্তৃত্বাধীনে স্থাপন করিয়াছিলেন। মেমন সুদক্ষ বার ছিলেন, তিনি যুদ্ধবিদ্যায় পারদর্শী ছিলেন এবং তঁহার অধীনস্থ রণতরীবাহিনীর সাহায্যে তিনি নিকটবত্তী সমুদ্রে আধিপত্য বিস্তারে এবং ইচ্ছানুসারে গ্রীস ও মাসিদোনিয়ার উপকূলভাগ আক্রমণে সক্ষম ছিলেন।
যুদ্ধক্ষেত্ৰ হইতে আলেকজান্দার ইলিয়ানে উপনীত হইলেন এবং
(২৩) ক্লিটিয়াসকে আলেকজান্সার পরে স্বহস্তে হত্যা করিয়াছিলেন। যথাস্থানে ইহা বিবৃত হইবে।

